
хамгаалалтад гарч буй өөрчлөлт, арга тактик, хэрэглэж буй шинэ 
техник, технологийг хамгийн түрүүнд хилийн төлөөлөгчийн ажиллагаа. 
түүний хэлбэр болох уулзалт, хэлэлцээр, хамтарсан шалгалт, дадлага 
сургуулийн явцад мэдэх. мэдрэх өргөн боломжийг олгодог.

Хилийн төлөөлөгчийн ажиллагааг эрчимтэй, идэвхтэй, 
санаачлагатай. ажил хэрэгчээр явуулж, хил залгаа улсын хилийн 
төлөөлөгчийн бүрэлдэхүүнтэй албаны болон хувийн сайн харилцаа 
тогтоосноор. мөн уулзалт хэлэлцээний үр дүнд дүн шинжилгээг хийж 
ажилласнаар тухайн улсын хил хамгаалалтад гарч буй шинэчлэлт зэрэг 
бүхий л өөрчлөлтийг тухай бүр мэдэрч, өөрийн хил хамгаалалтыг цаг 
алдалгүй өөрчлөн зохион байгуулах, сөрөг тусгай арга хэмжээ авах, 
дэвшилтэт арга тактикийг нэвтрүүлэх, нутагшуулах. албаны заавар, 
журамд нэмэлт өөрчлөлт оруулахад чухал хувь нэмэр оруулах 
боломжтой. Хил хамгаалалтын арга тактикийг боловсронгуй болгох 
хүрээнд хилийн төлөлөөгчийн ажиллагааны арга хэлбэрийг ч 
боловсронгуй болгох ёстой гэж үздэг.

ХСИС-ийн Хууль сахиулахын удирдлагын 
академийн Хилийн албаны удирдлага, стратегийн 

профессорын багийн ахлах багш, 
дэд хурандаа В.Пүрэвбаасан

ОЙ ТАЙГЫН БҮСИЙН ХЙЛ ХАМГААЛАЛТЫН АРГА 
ТАКТИКИЙГ БОЛОВСРОНГУЙ БОЛГОХ НЬ

Хураангуй. Бүсчилсэн хил хамгаалалт хөтөлбөрийн эрх зүйн 
үндэслэл, ой тайгын бүсийн хил хамгаалалтын арга, тактикийг 
боловсронгуй болгох зарим саналыг дэвшүүлэхэд оршино.

Түлхүүр үг. Хөгжлийн стратеги, бүсчилсэн хил хамгаалалтын 
хөтөлбөр, ой тайгын бүс, хил хамгаалалтын төрөл, хэлбэр, арга.

Хил хамгаалах байгууллагын хөгжлийн стратеги хөтөлбөрийг 
Хууль зүй, дотоод хэргийн сайдын 2009 оны 07 дугаар сарын 15-ны 156 
дугаар тушаалаар батласан.

Уг хөтөлбөрийг Монгол Улсын Хилийн тухай хууль, хилийн 
асуудлаар байгуулсан Монгол Улсын олон улсын гэрээ, УИХ-ын 2002 
оны 20 дугаар тогтоолоор батлагдсан "Төрөөс хилийн талаар баримтлах 
бодлого”, Хууль зүй, дотоод хэргийн сайдын 2007 оны 108 дугаар 
тушаалаар батлагдсан "Дархан хил хөтөлбөр”, ХХЕГ-ын даргын 2007

оны А/26 тушаалаар батлагдсан “УХХ-ын техникийн хангамжийг 
сайжруулах хөтөлбөр", мөн оны А/28 дугаар тушаалаар батлагдсан 
“Хил хамгаалах байгууллагын барилга байгууламжийн шинэчлэл 
хөтөлбөр", мөн оны А/46 дугаар тушаалаар батлагдсан “Мал аж ахуй- 
2016 хөтөлбөр” бусад хууль тогтоомжийг үндэслэн боловсруулсан.

Хил хамгаалах байгууллагын хөгжлийн стратеги хөтөлбөрийн 
хүрээнд Засгийн газрын 2010 оны 110 дугаар тогтоолоор “Бүсчилсэн 
хил хамгаалалт хөтөлбөр", ХХЕГ-ын даргын 2013 оны А/37 дугаар 
тушаалаар ”Хил хамгаалах байгууллагын бие бүрэлдэхүүнтэй явуулах 
сургалт бэлтгэл хөтөлбөр", 2014 оны Н/06 тушаалаар "Усан хил 
хамгаалалтын түр заавар", мөн оны А/96 дугаар тушаалаар “Эрүүл 
чийрэг хилчин хөтөлбөр'\2015 оны А/34, дугаар тушаалаар “Хилчдийн 
нийгмийн хамгаалал-2024 хөтөлбөр’-үүдийг батлан хэрэгжүүлж байна.

Хөтөлбөрт тусгагдсан зорилт арга хэмжээнээс Улсын хилийг 
бүсчлэн хамгаалах. Гэрээт хилчний албыг зохион байгуулах, бие 
бүрэлдхүүнийг мэргэшүүлэх. албаны ур чадварыг дээшлүүлэх. хилийн 
онцлог чиглэлүүдийг дохиолол. теле-хяналтын системээр 
төхөөрөмжлөх, инженерийн байгууламж байгуулах, холбооны хэрэгсэл, 
автомашин техникийг шинэчлэх зорилт, арга хэмжээг тодорхой үе 
шаттайгаар хэрэгжүүлж байна.

Төрөөс хилийн талаар баримтлах бодлого, Хил хамгаалах 
байгууллагын хөгжлийн стратеги хөтөлбөр, УИХ, Засгийн газраар 
батлагдсан төрийн бодлогын баримт бичиг, төсөл хөтөлбөрт тусгагдсан 
зорилт, арга хэмжээнүүдийн холбогдох заалтуудыг хэрэгжүүлэх 
саналыг боловсруулан Монгол Улсын Засгийн газрын үйл ажиллагааны 
хөтөлбөрийг хэрэгжүүлэх арга хэмжээний төлөвлөгөө, жил бүрийн 
"Монгол Улсын эдийн засаг, нийгмийг хөгжүүлэх үндсэн чиглэл", 
Монгол Улсын төсвийн улсын хил хамгаалах арга хэмжээний зардалд 
тусган хэрэгжүүлж байна.

Монгол Улсын хилийн халдашгүй дархан байдал нь хилийн 
аюулгүй байдлыг сахиулснаар хангагдана. Хилийн аюулгүй байдал 
гэдэг нь хилийн орон зай, хил орчмын нутаг дэвсгэрт Монгол Улсын 
төр, нийгэм, иргэдийн амин чухал эрх ашиг хангагдсан байдлыг хэлнэ.

Бүс нутаг дахь улсын хил хамгаалалт гэдэг нь Монгол Улсын 
хилийн халдашгүй байдал, хилийн аюулгүй байдлыг хангах зорилгоор 
Монгол Улсын олон улсын гэрээ, хууль тогтоомжийн хүрээнд хилийн 
болон хил орчмын дэглэмийг сахиулах, улс төр, нийгэм-эдийн засаг. 

хууль-эрх зүй, цэрэг-тагнуул, инженер-техник, байгаль-экологийн арга 
хэмжээг дангаар болон хослуулан явуулж буй үйл ажиллагааг хэлнэ1.

Хил хамгаалах байгууллагын хөгжлийн стратеги хөтөлбөрийг 
хэрэгжүүлэх үндэслэл. шаардлагын 1.2. дах хэсэгт “Хилийн хэсгээр 
болон боомт газраар хил дамнасан зохион байгуулалттай гэмт хэрэгтэй 
тэмцэх. таслан зогсооход чиглэгдсэн бодлого, үйл ажиллагааны 
тактикаа шинэчлэх" 1.5 дах хэсэгт “Тухайн бүс нутгийн байгаль. цаг 
уур. газар орон. хилийн цагийн байдлын онцлогт тохирсон улсын 
хилийг бүсчилэн хамгаалах тогтолцоог бүрдүүлэх’' хэмээн хэрэгжүүлэх 
үндэслэлийг тодорхойлжээ. Мөн уг хөгжлийн стратеги хөтөлбөрийн 
2.1. дэх хавсралтаар Бүсчилсэн хил хамгаалалт хөтөлбөр, түүнийг 
хэрэгжүүлэх төлөвлөгөөг батласан байна.

Дээрх үндэслэл, шаардлагын дагуу Хууль зүйн сайд 
Д.Дорлигжав хил хамгаалалтын арга. тактикаа өөрчлөх чиглэл өгсний 
дагуу 2015 оны 5 дугаар сараас ХХЕГ-т ажлын хэсэг томилогдон 
ажиллаж байгаа билээ.

Энэ асуудал нь 1998-2002 онуудад яригдан судлагдаж ирсэн 
бөгөөд доктор, хурандаа Н.Наранжамц "Бүс нутаг-хил хамгаалалтын 
үзэл баримтлал” номондоо бүсчилсэн хил хамгаалалтын бүх тооцоо 
судалгаа, удирдлагын бүтэц, хамгалаалтын арга хэлбэр, зохион 
байгуулалт, санхүүгийн эх үүсвэрийг хэрхэн бий болгох талаар 
тодорхой өгүүлсэн байдаг.

Улсын хил хамгаалалт нь хилийн оператив-тактикийн цагийн 
байдал, хил хамгаалах зорилт. хил хамгаалах байгууллагын хүч 
хэрэгслийн боломжоос шалтгаалан дараах төрөлтэй байна. Үүнд:

> ердийн буюу өдөр тутмын;
> хүч нэмэгдүүлсэн буюу цаг хугацааны;
> онцгой нөхцөл байдлын буюу тодорхой хэсэг чиглэлийн;
> цэрэг улс төрийн байдал хурцадсан үеийн буюу хил 

хамгаалалтыг өөрчлөн зохион байгуулах үеийн;
> дайн, дайн бүхий байдлын үеийн буюу байлдааны 

ажиллагааны гэсэн төрөлтэй.
Хилийн цэргийн байлдааны ажиллагаа нь улсын хилийг халхлах, 

хориглох байлдаанд оролцох явдал болно.
Бүс нутгийн хэмжээнд нэгдсэн бодлого төлөвлөгөөний дагуу 

зорилго, зорилт, цаг хугацаа, цаг хугацаа, газар орон, үүрэг чиглэлээр 

1 Н.Наранжамц. Бүс нутаг-хил хамгаалалтын үзэл баримтлал. УБ. 2012. 54 дэх тал.

нь харилцан уялдуулсан улсын хилийн аюулгүй байдлыг хангах цогц 
арга хэмжээ болох

> Улсын хил хамгаалалтын нэгдсэн арга хэмжээ;
> Хилийн оперативын операци;
> Хилийн тусгай операци;
> Байгаль-экологи, хүмүүнлэгийн нэгдсэн арга хэмжээнээс 

бүрдэнэ.
Улсын хил хамгаалалтын нэгдсэн арга хэмжээ гэдэг нь: 

Тактикийн буюу хилийн отряд. застав, тусгай бүлэг, салбарын 
хэмжээнд явагдаж буй улсын хил хамгаалах удирдамж, тушаалыг 
хэрэгжүүлэхээр газар орон, цаг хугацаа. үүрэг чиглэлээр нь харилцан 
уялдуулсан тактикийн, оператив-тактикийн хэмжээний хилийн алба, 
шалган нэвтрүүлэх алба, хилийн эрэл, хилийн болон хил орчмын 
дэглэм сахиулах арга хэмжээ /хэлбэр/ юм1.

Улсын хил хамгаалалт нь дээрх цагийн байдлын ямарч үед цогц 
байдлаар явагддаг үйл ажиллагаа ба хил хамгаалалтын төрөл болгонд 
үндсэн ба туслах аргуудаас аль тохирох нь хэрэглэгдэж хил 
хамгаалалтыг зохион байгуулна. Доорх саналыг дэвшүүлж байна. Үүнд:

Ой тайгын бүсийн хил хамгаалалтын үндсэн арга нь:
1. Хяналт;
2. эрэл хайгуул хийх /хилийн застав сард 2-оос доошгүй удаа, 

хилийн отряд сард 1 удаа/;
3. хил хамгаалалтын туслах хүчний гишүүдийг идэвхтэй 

ашиглах /хяналтад өртдөггүй хэсгүүд буюу хамгаалалтын нэгдүгээр 
заагт сайтар шалгагдсан ХХТХГ-дийг байршуулан амьдруулах ба 
тэдгээр нь хил хамгаалах байгууллагаас холбооны хэрэгсэл, бусад 
урамшууллаар хангагдаж, тухайн хэсгийнхээ хяналтыг тогтмол явуулж, 
хилийн харуул, заставтай мэдээ, мэдээллийг тогтоосон журмын дагуу 
солилцоно. Хурцадмал цагийн байдал үүссэн үед гүн рүү шилжинэ.

4. гүйцэтгэх ажил;
5. орчин үеийн техник хэрэгслийг нэвтрүүлэх зэрэг болно.

1 Н.Наранжамц. Бүс нутаг-хил хамгаалалтын үзэл баримтлал. УБ. 2012. 55 дах тал.

